
VENDIM
Nr.33, daté 12.9.2007

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergji Sauli Kryetar i Gjykatés Kushtetuese
Alfred Karamuco Anétar i «“ «“
Kristofor Pegi Anétar i «“ «“
Kujtim Puto Anétar i «“ «“
Vijollca Mecaj Anétare e «“ «“
Xhezair Zaganjori Anétar i «“ «“
Petrit Pllogi Anétar i «“ «“
Sokol Sadushi Anétar i «“ «“
Fehmi Abdiu Anétar i «“ «“

me sekretare Brunilda Bara, né daté 11.4.2007, mori né shqyrtim né seancé gjyqésore me dyer
té hapura c¢éshtjen nr.32 Akti, gé i pérket:

KERKUES: KOLEGJET E BASHKUARA TE GJYKATES SE LARTE

SUBJEKTE TE INTERESUARA:

1. KUVENDI | REPUBLIKES SE SHQIPERISE, pérfagésuar nga Lulzim Lelcaj, me
autorizim.

2. KESHILLI I MINISTRAVE | REPUBLIKES SE SHQIPERISE, pérfagésuar nga Enkelejd
Alibej, me autorizim.

OBJEKT]I: Shfugizimin si té papajtueshém me Kushtetutén té neneve 141, 143, 144, 146/1 té
Kodit té Punés té Republikés sé Shqipériseé.

Kolegjet e Bashkuara té Gjykatés sé Larté, gjaté shqyrtimit té céshtjes civile me padités Murat
Klobogishta, e me té paditur, Institutin Italian té Tregtisé sé Jashtme, me objekt konstatimin e
pavlefshmérisé sé zgjidhjes sé kontratés sé punés, si dhe detyrimi i punédhénésit pér dhénien e
démshpérblimit né masén e 1 (njé) viti page, kané vendosur pezullimin e gjykimit té c¢éshtjes dhe
dérgimin e kérkesés né¢ Gjykatén Kushtetuese pér t’u shprehur pér papajtueshmériné me nenin 18 té
Kushtetutés, té neneve 141, 143, 144 dhe 146/1 té Kodit té Punés, duke argumentuar sa mé poshté:

- Nenet 141, 143, 144 té Kodit t& Punés bien ndesh me parimin e barazisé para ligjit, duke
lejuar né Kkété rast njé diskriminim pér shkage sociale, pér té cilin nuk ekziston njé pérligjje e
arsyeshme dhe objektive. Kéto dispozita lejojné gé punédhénési, duke respektuar afatin dhe
procedurén, por pa gené i detyruar té pércaktojé shkakun apo motivin e zgjidhjes sé kontratés, té
fshehé& motivin e diskriminimit, t& pércaktuar né nenin 146/1 té Kodit té Punés;

- Neni 146/1 vendos prezumimin ligjor, sipas té cilit punédhénési pér zgjidhjen e kontratés sé
punés ka njé shkak té pérligjur dhe i kalon barrén e provés punémarrésit d.m.th., qé shkaku i largimit
té tij éshté njé nga shkaget e paarsyeshme té parashikuara né nenin 146/1 té Kodit té Punés;

- Neni 146/1 pérbén diskriminim negativ, sepse ka béré njé pércaktim té ngushté té rasteve, qé
pérbéjné shkage té paarsyeshme pér zgjidhjen e kontratés nga punédhénési né ményré té njéanshme.

Subjektet e interesuara, kané parashtruar kéto shkage pér rrézimin e kérkesés.

- Nenet 141, 143, 144, 146/1 té Kodit t& Punés jané né pajtim me Kushtetutén dhe nuk
pérbéjné cenim té barazisé sé individéve para ligjit;

- Kodi i Punés, pérsa i pérket pjesés sé zgjidhjes sé marrédhénieve té punés, frymézohet nga
barazia e interesave té paléve né njé marrédhénie konkrete né filozofiné e lirisé kontraktuale né njé
rend shogéror, qé bazohet né liriné e tregut;

- Nenet 141, 143, 144, 146/1 té Kodit té Punés jané né pajtim me frymén e dispozitave té tjera
té tij dhe né pérputhje me parimet e pérgjithshme té sé drejtés civile, gé rregullojné dhe kontratén e
punés;

- Parimi i barrés sé provés éshté njé parim i pérgjithshém i sé drejtés, sipas té cilit pala qé
pretendon ka detyrimin té provojé pretendimet e saj.



GJYKATA KUSHTETUESE,

pasi dégjoi relatorin e ¢éshtjes Fehmi Abdiun, pérfagésuesit e subjekteve té interesuara, té cilét
kérkuan rrézimin e kérkesés, si dhe bisedoi ¢éshtjen né térési,

VEREN:

Kolegjet e Bashkuara té Gjykatés sé Larté me vendimin nr.12/5, té datés 24.1.2007 kané
vendosur pezullimin e gjykimit té ¢éshtjes me padités Murat Klobogishta dhe té paditur Institutin
Italian t& Tregtis€é sé Jashtme, dérgimin e c¢éshtjes né Gjykatén Kushtetuese pér t’u shprehur mbi
papajtueshmériné e neneve 141, 143, 144 dhe 146/1 té Kodit té Punés té Republikés sé Shqipérisé, me
nenin 18 té Kushtetutés sé Republikés sé Shqipérisé duke parashtruar, se dispozitat e lartpérmendura
bien ndesh me parimin e barazisé para ligjit, sepse lejojné diskriminim pér shkage sociale, krijojné
mundésiné gé punédhénési té fshehé motivin e diskriminimit dhe i kalojné barrén e provés
punémarrésit.

Kodi i Punés éshté miratuar me ligjin nr.7961, daté 12.7.1995 dhe i jané béré ndryshime me
ligjin nr.8085, daté 12.3.1996, si dhe me ligjin nr.9125, daté 29.7.2003. Ai bazohet né respektimin e
standardeve ndérkombétare té sé drejtés sé punés, duke mbrojtur té drejtat dhe lirité e paléve. Ai
krijon njé kuadér legjislativ fleksibél dhe e pérshtat até me tregun e punés dhe kérkesat e tij.

Kéto géllime dhe standarde vérehen edhe te pérmbajtja e kontratés sé punés. Né nenin 12 té
Kodit t&¢ Punés sanksionohet, se kontrata e punés éshté njé marréveshje midis punédhénésve e
punémarrésve gé rregullon marrédhéniet juridike t€ punés, si dhe té drejtat e detyrimet e secilés palé
gé rregullohen nga kéto marrédhénie.

Kjo frymé e lirisé kontraktuale qé pérshkon dispozitén né fjalé éshté né pérputhje me nenin
49, paragrafin e paré t& Kushtetutés, sipas t€ cilit: “Secili ka té drejté té fitojé mjetet e jetes€s sé tij me
puné té ligjshme gé e ka zgjedhur ose pranuar veté. Ai éshté i liré té zgjedhé profesionin, vendin e
punés, si dhe sistemin e kualifikimit t€ vet profesional”.

Kodi i Punés né€ nenin 140, paragrafi i paré, parashikon se kontratat lidhen me “kohé&zgjatje té
caktuar” dhe “kohé&zgjatje t€ pacaktuar”. Kontrata me kohézgjatje t€ caktuar pérfundon né fund té
kohés sé parashikuar né té, ndérsa kontrata me kohézgjatje té pacaktuar pérfundon kur zgjidhet nga
njéra palé dhe pérfundojné procedurat e njoftimit.

Nenet 141-148 té Kodit t& Punés pérmbajné rregulla pér zgjidhjen e kontratés sé punés me
kohézgjatje té pacaktuar. Kjo lloj kontrate éshté si ¢do kontraté tjetér e sé drejtés private, e mbéshtetur
né parimet e pérgjithshme té Kodit Civil, por e rregulluar né ményré té vecanté nga Kodi i Punés.
Zgjidhja e kontratés sé punés bazohet né radhé té paré né parimin e lirisé kontraktuale té paléve (pra
palét jané té lira té zgjidhin kontratén sipas vullnetit té tyre).

Né radhé té dyté, legjislatori duke marré parasysh pozitén mé té dobét té punémarrésit né
marrédhéniet e punés, ka vendosur disa rregulla gé mbrojné punémarrésin prej punédhénésit. Kjo
mbrojtje éshté vecanti e Kodit t& Punés. Né parim, palét mund té zgjidhin kontratén pér cdo lloj
shkaku. Zgjidhja e kontratés individuale t& punés pér njé shkak cfarédo, gé respekton procedurén
(neni 144), afatin e njoftimit (neni 143) dhe nuk kryhet gjaté njé periudhe té papérshtatshme (nenet
107, 147) éshté né parim e rregullt. Por, ky rregull ka dhe njé pérjashtim. Punédhénési nuk mund té
tejkalojé té drejtén e tij pér té zgjidhur kontratén pér ¢farédo shkak. Kemi tejkalim té té drejtés, kur
zgjidhja e kontratés éshté béré nga punédhénési pa shkage té arsyeshme (neni 146/1).

Sipas Kolegjeve té Bashkuara té Gjykatés sé Larté, nenet 141, 143, 144 té Kodit té Punés, bien
ndesh me parimin e barazisé para ligjit, duke lejuar né kété rast njé diskriminim pér shkage sociale,
pér té cilin nuk ekziston njé pérligjje e arsyeshme dhe objektive.

Pér té& mbajtur njé géndrim té caktuar rreth kétij problemi éshté e nevojshme t’i referohemi
dispozités kushtetuese dhe praktikés sé Gjykatés Kushtetuese.

Neni 18 i Kushtetutés pércakton se askush nuk mund té diskriminohet padrejtésisht pér shkage
té tilla si: gjinia, feja, etnia, gjuha, bindjet politike, fetare a filozofike, gjendja ekonomike, arsimore,
sociale ose pérkatésia prindérore.

Kjo dispozité kushtetuese, para sé gjithash, sanksionon njé detyrim negativ, sipas té cilit shteti
duhet té mos ndérhyjé, me géllim g€ askush té mos diskriminohet padrejtésisht pér shkak té “gjendjes
sociale” t€ tij.



N¢ aspektin konceptual “diskriminim pér shkak gjendje sociale” do t€ thot€ se individét mund
té diferencohen dhe trajtohen né ményré té pabarabarté bazuar né pérbérjen sociale, gé nuk ka lidhje
me meritat e tyre.

Eshté e vérteté gé né ményrén si 8shté shkruar kjo dispozité kushtetuese, togfjaléshi “gjendje
sociale” si arsye diskriminimi, shfaget si shkak mé vete nga shkaqet e tjera qé kushtetutébérési
shprehimisht i ka pércaktuar (raca, feja, gjinia etj.), por Kolegjet e Bashkuara té Gjykatés sé Larté nuk
kan€ dhéné argumente se cili ésht€ “shkaku social”, qé ka krijuar trajtim t€ diferencuar ndérmjet
kategorisé sé punémarrésve dhe punédhénésve.

Pala kérkuese ka pretenduar se, nése punédhénési e zgjidh kontratén, duke respektuar nenet
141, 143 dhe 144 (procedurén dhe afatin e njoftimit) té Kodit t¢ Punés, mund té fshehé shkakun e
vérteté té zgjidhjes sé kontratés sé punés.

Gjykata Kushtetuese, népérmijet jurisprudencés sé saj ka interpretuar nenin 18 té Kushtetutés,
duke u shprehur se: “Barazia né ligj dhe para ligjit nuk do té thoté qé té keté zgjidhje té njéllojta pér
individé ose kategori personash gé jané né kushte objektivisht t& ndryshme. Barazia para ligjit dhe né
ligj presupozon baraziné e individéve gé jané né kushte té barabarta”, si dhe “vetém né raste
pérjashtimore dhe pér shkage té arsyeshme e objektive mund té pérligjet trajtim i ndryshém i
kategorive té caktuara qé pérfitojné nga kjo e drejté”."

Né kété kéndvéshtrim, Gjykata Kushtetuese vleréson se nuk jemi para subjekteve né kushte
objektivisht té njéjta, né disa aspekte. Barazia e tyre géndron vetém né té drejtat e njéjta pér ta lidhur
kontratén e punés e pér ta zgjidhur até pér ato arsye gé parashikon ajo dhe ligji. Por, ato ndodhen né
kushte té pabarabarta pér aspekte té tjera. Nga njéra ané géndron punédhénési gé sipas Kodit té Punés
ka njé séré detyrimesh pér té pérmbushur, kur gjendet para respektimit té njé marrédhénie kontraktuale
pune, dhe nga ana tjetér géndron punémarrési gé pérséri duhet té pérmbushé njé séré detyrimesh po né
kété kuadér.

Sipas nenit 146/2 té Kodit t€ Punés éshté e drejta e punémarrésit té ngrejé padi kundér
punédhénésit, nése kontrata zgjidhet pa shkage té arsyeshme, gé do té thoté se, punémarrésit né
pozitén e paditésit i éshté Iéné barra e provés, pérkatésisht pér ekzistencén apo jo té shkageve té
paarsyeshme té zgjidhjes sé kontratés sé punés.’

Gjykata Kushtetuese ¢mon se, kéto dy subjekte, edhe né kuadér té procedurés civile, jané né
pozita té caktuara procedurale, njéri padités dhe tjetri i paditur né njé proces gjygésor ku njéra palé
pretendon dicka, ndérsa pala tjetér ka té drejté té prapésojé ato pretendime, né pérputhje me parimin e
kontradiktoritetit.®

Detyrimi i punémarrésit pér té provuar pretendimin (barra e provés) do té ishte diskriminues,
si parashikim né nenin 146/2 té Kodit té Punés, nése provohej se punémarrési pérjashtohej mbi baza
gjinie, race, feje, etnie, gjuhe, bindje politike, gjendje ekonomike, arsimore sociale apo pérkatésie
prindérore, pra nése ligjvénési do té bénte ndarjen e njé grupimi social nga té tjerét, duke trajtuar né
ményré té disfavorshme njérin grup nga tjetri, por brenda kategorisé sé punémarrésve.

Paré ky problem dhe né kéndvéshtrim té nenit 14 té Konventés Europiane pér té Drejtat e
Njeriut, sipas té cilit gézimi i té drejtave dhe lirive t€ njohura né kété Konventé duhet té sigurohet pa
asnjé dallim té bazuar né shkage té tilla si: seksi, raca, ngjyra, gjuha, feja, mendimet politike ose ¢do
mendim tjetér, origjina kombétare ose shogérore, pérkatésia né njé minoritet kombétar, pasuria, lindja
ose ¢do situaté tjetér; mund té themi se diskriminimi nuk mund té géndrojé si motiv mé vete, por duhet
té jeté i lidhur ngushtésisht me ndonjé té drejté tjetér themelore té parashikuar né Kushtetuté.

Ky géndrim gjen shprehje dhe né jurisprudencén e Gjykatés Europiane pér té Drejtat e Njeriut
(GJEDNJ), e cila éshté shprehur mé shumé se njé heré, se nenin 14, e sheh té lidhur ngushtésisht me
nene té tjera té Konventés Europiane pér té Drejtat e Njeriut, apo parimin e diskriminimit e sheh né
funksion té té drejtave té tjera t€ mbrojtura nga Konventa Europiane e té Drejtave té€ Nijeriut.
Konkretisht, Gjykata Europiane pér t€ Drejtat e Njeriut, ka theksuar: “Neni 14 i Konventés plotéson té
drejtat e tjera themelore té pércaktuara nga kjo Konventé dhe protokollet e saj. Ky nen nuk géndron i
pavarur, duke gené se ndikon né “gézimin e té€ drejtave dhe lirive” t€ parashikuara né kéto dispozita.

! Vendimet nr.11, daté 27.8.1993; nr.171, daté 30.7.2002; nr.71, daté 2.12.1998; nr.16, daté 17.4.2000; nr.34,
daté 20.12.2005 té Gjykatés Kushtetuese t& Republikés sé Shqipérisé.

2 Neni 12 i Kodit t& Procedurés Civile t& Republikés sé Shqipérisé.

¥ Neni 18 i Kodit t& Procedurés Civile t& Republikés sé Shqipérisé.



Megjithése aplikimi i nenit 14 nuk presupozon shkeljen e kétyre dispozitave — nuk ka vend pér
aplikimin e tij, pérvecse, né rastet kur faktet e ¢éshtjes lidhen me respektimin e té drejtave té tjera té
Konventés”. *

Gjykata Kushtetuese vleréson, se géllimi i ligjvénésit né kété rast nuk éshté i lidhur me ndonjé
déshiré apo vullnet pér té trajtuar né ményré té disfavorshme kategori apo shtresa té caktuara
shoqérore, si dhe t’i njohé kategoris€ sé punédhénésve ndonjé favor dhe lehtési procedurale, duke i
shkarkuar nga barra e provés.

Ligjvénési, népérmjet nenit 146/2 té Kodit té Punés, ka dashur t’i japé mundési punémarrésit
gé té provojé para gjykatés elementet diskriminuese, mbi bazén e té cilave mund té pérfitojé dhe
démshpérblim pér zgjidhje t€ kontratés pa shkaqe t€ arsyeshme. Por, né t€ nj&jtén kohé, ka dashur t’i
japé mundési punémarrésit qé népérmjet neneve 141, 143, 144 té Kodit té Punés ta zgjidhé kontratén e
punés me déshirén e vet, ose né té kundért, punémarrési té jeté i mbrojtur nése zgjidhet kjo kontraté
nga punédhénési, duke u respektuar nga ky i fundit, afati dhe procedura e zgjidhjes sé kontratés sé
punés.

Pér té gjitha kéto arsye, Gjykata Kushtetuese ¢mon se kérkesa e Kolegjeve té Bashkuara té
Gjykatés sé Larté, duhet rrézuar si e pabazuar.

PER KETO ARSYE,

Gjykata Kushtetuese e Republikés sé Shqipérisé, né bazé té nenit 132 té Kushtetutés sé
Republikés s€ Shqipéris€, si dhe nenit 72 e vijues t&€ ligjit nr.8577, daté 10.2.2000 “Pé&r organizimin
dhe funksionimin e Gjykatés Kushtetuese t& Republikés sé Shqipéris€”, njézeri,

VENDOSI:

- Rrézimin e kérkesés.

- Ky vendim u njoftohet Kolegjeve té Bashkuara té Gjykatés sé Larté.

- Ky vendim éshté pérfundimtar, i formés sé preré dhe hyn né fuqgi ditén e botimit né Fletoren
Zyrtare.

Kryetar: Gj. Sauli

Anétaré: K.Peci, A. Karamucgo, Xh.Zaganjori, V.Mecaj, K.Puto, F.Abdiu, S.Sadushi,
P.Plloci

MENDIMI PARALEL

Pavarésisht se né géndrimin pérfundimtar pajtonem me vendimin, pérsa i pérket pjesés
arsyetuese, kam mendimin se marrin réndési edhe kéto probleme:

Sé pari: Ishte e nevojshme té béhej fillimisht njé prezantim i pérmbajtjes sé nenit 145 té
Kushtetutés dhe i ligjit organik té Gjykatés Kushtetuese lidhur me kérkesat pér té kontrolluar
pajtueshmériné e ligjit me Kushtetutén.

Neni 68, paragrafi i dyté i ligjit nr.8577, daté 10.2.2000 “Pér organizimin dhe funksionimin e
Gjykatés Kushtetuese t&€ Republikés sé Shqipérisé”, pércakton se: “Né vendimin e saj gjykata apo
gjyqgtari duhet té pércaktojné dispozitat e ligjit gé ata ¢mojné se jané té papajtueshme me normat
konkrete ose parimet e tjera té Kushtetutés, té cilat ligji nuk i ka respektuar ose i ka cenuar, si dhe
shkaget pér t€ cilat kérkohet shfuqizimi i tij”.

Né véshtrim té kérkesave té nenit té sipércituar, Kolegjet e Bashkuara té Gjykatés sé Larté nuk
kané dhéné shkaqge té mjaftueshme kushtetuese sepse e ¢mojné se p€rbén “diskriminim” t€ pozités sé
punémarrésit krahasuar me pozitén e punédhénésit, si dhe nuk kané pércaktuar pér cilat “shkaqe
sociale” ekziston ky diskriminim né dispozitat objekt i kétij shqyrtimi kushtetues, n€ lidhje me
dispozitat e lartpérmendura té Kodit té Punés.

Pavarésisht nga ky konstatim, Gjykata Kushtetuese vlerésoi té drejté qé té shqyrtojé
pajtueshméring e dispozitave ligjore me Kushtetutén, bazuar né ato argumente gé jané parashtruar.

Sé dyti: Vlerésoj se Kodi i Punés ka sanksionuar njé réndesé (barré) procedurale pér

! Céshtja Palau Martines kundér Francés, vendim, daté 16.12.1997 i Gjykatés Europiane pér t& Drejtat e Njeriut.



punémarrésin, duke e detyruar kété té fundit qé té provojé ekzistencén e shkageve diskriminuese, por
Kjo nuk i bén antikushtetuese ato dispozita.

Direktiva 78/2000 e Bashkimit Europian “Mbi krijimin e kuadrit rregullator pér trajtim té
barabarté né marrédhéniet e punésimit” specifikon se personi/punémarrés qé pretendon diskriminim
nuk ka pér detyré ta provojé€ diskriminimin, por vetém t’i ofrojé dyshimin gjykatés se ka pasur vend
pér diskriminim. Ky i fundit nése punédhénési nuk e provon dot mungesén e diskriminimit duhet té
vendosé né favor té punémarrésit. Pas prezumimit pér diskriminim nga ana e punémarrésit i takon
punédhénésit té provojé té kundértén, gé nuk e ka diskriminuar punémarrésin. Nisur nga kjo direktivé,
del se barrén e provés e ka punédhénési dhe punémarrésit vetém i duhet té krijojé dyshimin te gjyqtari
se ka pasur diskriminim pa gené i detyruar ta provojé. Nisur nga sa mé sipér, neni 146 i Kodit té Punés
mund té keté nevojé pérmirésimi, né kuadér té& pérafrimit té legjislacionit shqiptar me legjislacionin e
Bashkimit Europian.

Po késhtu, Kodi Zviceran i Detyrimeve sanksionon, se pér shkage té arsyeshme, si
punédhénési dhe punémarrési mund ta pérfundojné kontratén e punés né ¢cdo kohé pa respektuar afatin
e njoftimit. Secila nga palét duhet té arsyetojé pérfundimin e kontratés me shkrim, nése i kérkohet nga
pala tjetér.

Pra, kur i kérkohet nga punémarrési, punédhénési éshté i detyruar té japé motivin me shkrim
té zgjidhjes sé kontratés sé punés. Objekt shqyrtimi kushtetues, ky standard né lidhje me zgjidhjen e
kontratés sé punés nga punédhénési, duke respektuar afatin dhe procedurén e njoftimit, né fakt u
mungon neneve té Kodit té Punés, por ky fakt nuk mund té sjellé antikushtetutshméri.

Vlerésoj se kéto boshllége apo ometime té Kodit té Punés duhet té plotésohen nga ligjvénési.
Kjo Gjykaté ka mbajtur njé géndrim té konsoliduar népérmijet jurisprudencés sé saj, sipas sé cilés, kur
jemi para ometimit (boshllék) té ligjeve, éshté detyré e ligjvénésit pérmirésimi i métejshém i tyre.
Detyré e késaj Gjykate nuk éshté té vihet né rolin e ligjvénésit pozitiv dhe té pércaktojé rregullimet
ligjore, por té kontrollojé nése zgjidhja qé jep ligjvénési éshté ose jo né pérputhje me dispozitat e
Kushtetutés.

Anétar: F.Abdiu

KODI PENAL

